
				এই পাতাটির মুদ্রণ সংশোধন করা প্রয়োজন। 
8૭ ની জয়পাল । [ প্রথম
পাল, শকুনীসমূহ জলজন্তুর স্তায় ইতস্ততঃ বিচরণ কচ্ছে! অসংখ্য নরদেহ, অগণিত নরমুণ্ড কাতারে কাতারে পড়ে রয়েছে ! এ সকল অধিকাংশই পঞ্চনদবাসীদেরই দেখছি ! এ কি ! অসংখ্য সৈন্য-সমভিব্যাহারে সেনাপতি সংগ্রামসিংহ পড়ে রয়েছেন ! ও আবার কে! বিজয়কেতু! তুমি ও কি বেশ ধারণ করেছ !—ও কে ! স্বর্ণকুন্তলা! ও কিও কি কর –আমি কি স্বপ্ন দেখছি, না ভবিষ্যৎ তাহার তমোময় হৃদয় বিদীর্ণ করে আমাকে এসকল দেখাচ্ছে! (নয়নদ্বয় মর্দন) (বজ্রাঘাত) এ কি আবার! অগ্নি যে ! গগনব্যাপী অগ্নি ! মহারাজ জয়পাল জীবন্ত শরীরে তাতে পতিত হচ্ছেন —রাজমহিষীও সহগমন কচ্ছেন! উঃ ! কি ভয়ঙ্কর দৃশ্য !—মহারাজ ! করেন কি ? করেন কি ? (দাড়াইয়া) মহারাজ দাড়ান ! ও অমূল্য জীবন অনলে বিসর্জন করবেন না ! দাড়ান্—দাড়ান্—দাড়ান্! (বজ্রাঘাত) আবার এ কি ! পঞ্চনদের প্রতিমূৰ্ত্তি | পঞ্চনদ রাজসিংহাসনে যবন উপবেশন করেছে! (বজাঘাত )—আবার কি ! এ যে ভারতের প্রতিমূৰ্ত্তি ! ভারত যবনকর্তৃক শাসিত হচ্ছে ! ওরা কে ! যবন রাজাসকল , এক জন-দুজন— তিন জন—চার জন !—এদের কি অন্ত নাই ! পাঁচ জন—ছ জন— ক্রমাগতই যবন দেখতে পাচ্ছি। যত দুর দৃষ্টি চলে তত দুরই বিধৰ্ম্মী যবনদিগের রাজ-মূৰ্ত্তি ! সাত জন—আট জন !—উঃ ! আর দেখতে পারিনি!—হ ভারত ! (মুচ্ছ )
(কুটারদ্বারে লক্ষীদেবী, স্বর্ণকুন্তলা, স্থলোচনা ও বিচক্ষণার প্রবেশ )
সুলো । একে উপবনের নিবিড় ভাগ, আবার তাতে অমাবস্যার রাত্রি,— উঃ ! এ স্থানটি কি ভয়ানক বেশই ধারণ করেছে! মা গো ! অন্ধকার যেন গ্রাস করতে আসছে —রাজমহুিষি আসছেন ত ?
লক্ষ্মী। ই মা, আমরা যাচ্ছি। তুমি চল –বিচক্ষণ তুমি কথা কচ্ছ না
যে ? -

